LUXEMBOURGISH

SCHÜLER, DI AANESCHT LÉIREN- ËNNERSTËTZUNG FIER D’LÉIRER

Di folgend Ureegungen a Strategië sin e Produkt vu weltwäite Beméihungen, fier Schüler a Léirer ze ënnerstëtzen, wa Schwieregkeeten optrieden. 

Se si vun internationalen Experten, di sëch mat mat Léiermethoden fier Schüler « à besoins spécifiques » a mat spezielle Bëhënnerunge wat d’Léire bëtrëfft, äusgeschafft gin.

Dës Iddië sin nët nëmmen hëllefräich fier jonk Mënschen, di «nët normal» léiren, mee se wärten all Schüler an hier Betreier weiderbréngen.

Zu zwou Säiten op farwësche Kartong äusgedréckt a laminéiert soll dës Lëscht zu Ärem eegenen an zum Wuel vun de Kanner ëmmer grëffbereet sin.

ALLGEMENG IWERLEEUNGEN

1. D’Léirer gin opgefuerdert, hier Vierstellunge vu « gerecht » ze iwerdenken. « Gerecht » heescht nët, dass all Schüler gläich behandelt muss gin, mee dass jiddfer Schüler dat kritt, wat hien/hatt bräuch. Léierschwieregkeeten hun oft eng neurologësch Ursaach, iwer déi deen eenzelne keng Kontroll huet. Di betraffe Schuler ass méi normal wéi aanescht. Dat an « aanescht léiren » heescht nët «defekt» oder suguer onfäheg (ze léiren) ze sin. Léierschwierëgketen trieden a verschidde niveauen : liicht, mëttel a schwéier. Bei ville gët dëst Phänomen réicht an der  «grousser» Schoul, op der Uni oder guer nët diagnostizéiert.

2. Je éischter di richtëg Diagnos gestallt gët, desto éischter as een sënnvoll Fërderung méiglëch. Bei eelere Schüler as ugeroden, Strategien a Fähegkeeten ze vermëttlen, di ët dem Kand erlaben, sëch selwer ze beobachten an sou sein Problemer ze bewältëgen.

3. Et gët ënnerschiddlëch Arte vun Intelligenz (giff hei éischter vu «Kompetenze» schwetzen) an ënnerschiddlëch Léierverhalen. Meestens sin déi Schüler mat gudde sproochlëchen, logëschen oder mathemathëschen Fähëgkeeten an der Schoul am erfollëschsräichsten. Et gët awer nach aner Forme vun Intelligenz, di och wertvoll sin an e grousse Bäitrag zu Wëssen a Liewensfreed leesten, neemlëch musikalësch, spirituell, kierperlëch, Bewegungs-, Kontakt-, a raimlëch Intelligenz. Och dës Forme vun Intelligenz sollen erkannt a gefuerdert gin.

4. Mënsche léiren am besten iwer d’Héiren, d’Gesinn, d’Friëden an d’Beweegung, d.h. durch multisensorësch Erfahrungen. Di meest Schüler verhalen 10 °/° vun deem wat se liesen, 20% vun deem wat se héiren, 30% vun deem wat se gesinn a 50% vun deem, wat se héiren a gesinn, 70% vun deem wat se soën an 90% vun deem wat se soën a maachen. Eng kumulativ, héich strukturéiert a konsequent Method mat multisensorësch äusgeriichtem Material a Software as dofier am besten fier d’Léire gëeegent. 

5. Ze bedenken as desweideren, dass Schüler mat Schwierëgkeeten ze léiren bis zu zéng mol méi Zäit bräuchen a méi séier midd gin. Si mussen sëch méi ustrengen, woufier se dann och méi séier schlapp man. Denkt drun, dass den Tempo vun eener normaler Klass dachs ze séier as fier dës Schüler, well se méi Zäit bräuchen, dat Geschwatent ze verschaffen. Gitt Iech Méi, nët ze séier ze schwetzen.

6. Suergt derfier, dass Är Schüler sëch am Klassesall a mat Iech sécher a gebuerge fillen. Gitt Uëcht, dass all Schüler, nët nëmmen déi mat Léierschwierëgkeeten, gudd a schlecht Deeg hun. Leeschtungsschwankungen sin en Deel vum Problem bei Schüler mat Léierstéirungen an dron heefeg zu eechte Frustratioune bäi.

7. Denkt drun, dass dier vun den Eltren vill léire kënnt. Schafft enk mat hinnen zesummen, bezitt se an a maacht se vuerwëtzeg, well Dier bräucht Iech géigensäiteg. De Kontakt zu den Eltre soll méiglëchst heefeg stattfannen, je nodeem all Dag, all Woch oder all Mount. Setzt all 

8. méiglëch Mëttel an wi Eltern-Schule-Projekte, Vier-Augen-Gespräche, E-Mailen oder Telefonsgespréicher.

9. Suergt derfier, dass d’Informatiounen iwer Är Schüler bei all Wiessel (aner Léierpersoun, aner Klass, aner Schoul, aneren Domocile-och Äusland) weidergi gin. Rechent nët dermat, dass dëst vum selwe geschitt.

10. Bild Iech dauernd weider. Huelt Iech Rot äus enger Selbsthilfegrupp. Notzt d’Kompetenze vun Äre Kollegen. Schummt Iech nët zouzegin, eppes selwer nët ze wëssen.

STRATEGIEVIERSCHLÉI

1. Fuerdert Är Schüler op, sëch mat de  Strategien, di fier d’Léire benotzt gin, äuseneenzesetzen an se ze bëurteelen. Techniken wi sëch Noten huelen an Zäitandeelung mussen aktiv vermëttelt gin.

2. Schüler, di « aanescht léiren », bräuchen eng fix Struktur. Hëllëfräich dobäi sin z.B. eng Lëscht vun den Aufgaben, di pro Dag erleedëgt solle gin an a vun den Verhalensweisen, di erwaart gin. D’Schüler sollen op Ännerunge vum Zäitplang, op nei Aufgaben oder op de Wiessel vun enger Léierpersoun grëndlëch vierbereet gin. 

3. Problemschüler hun oft Schwierëgkeete mat organisatorëschen Aufgaben, wi: an der Schoul Ordnung halen, sëch un an äusdon, un d’Turnsaachen denken, eppes siche wat se verluët hun, hiere Schoulsak paken oder déi Saachen zesummesichen, di se fier d’Hausaufgabe bräuchen. De Léirer soll an Zesummenarbëcht mat den Eltren an dem Schüler Strategien erschaffen, di dëm Schüler dës organisatorësch Aufgaben erliichtren, z.B. Lëschten, Zäitpläng a Faarwmarkéirung vun de Schoulbicher

4. Problemschüler muss oft bäibruëcht gin, wéi ee richtëg Froë stellt. All Schüler a besonnësch déi mat Schwierëgekeeten sollten ee gudd Gefill hun, wann se ëm Hëllef fron.

5. Ënnerdeelt de Léierpensum a mi kleng Deeler. Schafft mat ville Beispiller.

6. Notzt méiglëchst visuell Hëllëfsmëttel wi Overheadprojekter, Filmer, Diaën, Tafelen, Computergrafiken, Diagrammer, Charts (?), Eräusgehuewenes, Erviergestrachenes, wat een upake kann an a Uschauungsmaterial an alle Fächer, och am Sproochunterricht.

7. Widerhuelen, widerhuelen, widerhuelen -alen an neie Stoff ëmmer aanescht !

8. Gitt Äre Schüler su vill Struktur an Ënnerstëtzung wi se bräuchen, nët onbëdéngt wi et fier d’Klass, d’Fach oder d’Thema üblëch as.

9. Erwaart nët, dass Är Schüler gläichzäiteg noläuschtren an derniwt eppes aneres maache kënnen. Notize maache kann z.B. fier puer Schüler zimlëch schwiereg sin.

10. Erkennt dat Positivt. Hiewt dat ervier. Gitt Nouten op den Inhalt, nët op d’Form.

11. Erlaabt d’Benotze vu sënnvollen Hëllefsmëttlen, z.B. Tounbänner, Rechtschreiwhëllëfen, Rechtschreiwlexiken, Laptoppen, sproochgesteiert Software, Textlieser an Tascherechner. Léiert Är Schüler schon an der Primärschoul  mat enger Computer-Tastatur an Textverarbëchtung ëmzegon.

12. Ënner allen Ëmstänn sollt Der Sarkasmus, stännëgt, negativt Kritiséiren an d’Bloussstelle vu Schüler vis-à-vis vu Matschüler vermeiden. Denkt drun, dass sou Schüler däitlëch besser reagéiren, wann se geluewt gin a wann hier Leeschtungen erkannt an erwähnt gin.

13. Spillzäit soll ni mat Schaffen opgefëllt gin.

14. Konzentréiert Iech op Är Opmierksamkeet, op dat wat de Schüler oder d’Schülerin gudd mëcht a belount hatt oder hien dofier.

15. A vierun allem, verpasst keng Geleeënheet, de jonke Mënsch ze luewen an sein « Ech » ze stärken.

